
 

 

 

 

 

 

1) Ika eco ra, i mba mivele robia ma ta kaniku i’du mari engazu amuti robia tambapi, 

Ero ambu Uganda veleri ma palari vu.  

Amuti Ero ambu Uganda vileri ma pala ‘diyi ma esele naa: Ero tojari veleri kaniku 

Commercial Bank (‘Di ero robia ‘bapi vini mari fepi indi ‘diyi),  Ero mari fepi kaniku Credit 

Institution (ekile Post Bank le) azini Micro Finance Deposit-Taking Institutions (Amuti robia 

ma azi ngapi Ero ambu Uganda veleri ma pala azita isupi o’bi ma robia tampazu ri). Orodri 

alenia ‘diyi ‘dini:  

 Ero ambu Uganda veleri le amuti robia ‘bapi ‘diyi ma ngaki azi kililiru. ‘Di ma efi kini 

Ero ambu Uganda veleri ni amuti robia ‘bapi ‘diyi andri cici lezu ma e’deki ku. Ero ambu 

Uganda veleri le mi ma ovu orata koko, ani yi amuti ‘diyi andri sawa worosi. Robia mini ‘ba 

amuti robia tambapi ‘diyi ma alea ri ma tambazu. Amuti Ero ambu Uganda veleri ma pala 

‘diyi kaki e’dera, robia mini ‘ba yivuri ma alea, mi nga milioni naa isu ecekokoru.  

 Ero ambu Uganda veleri ofu azita amuti robia tambapi yima pala ‘diyi ni lezu ma 

enziki ‘ba robia ‘bapi yivu ‘diyi beni. Azita 'di le vini amuti ‘diyi ma eceki mini e’yo azi yi vileri 

ma driari woro mgbo ru.   

2) Amuti robia tambapi ero ambu Uganda veleri ma pala ka ovu mi ageyia yo kaniku 

azi yini ngari ka mini ayiko feku, amuti azi mini ecozu mivele robia o’bazu ‘diyi ci: 

 

2a)   Mi eco mivele robia ri ‘ba Microfinance-a (MFI)  

MFI mba kini robia ma ta o’biyini ku te eyi robia fe ‘ba tojari ‘be were were ‘diyini ra.   

2b)  Mi eco fi SACCO ma alea, mi mivele robia ri ma tamba ‘daa vini mari ‘du alenia ra 

‘Ba amuti robia tambapi vini mari fepi kaniku’bani omve SACCO ru ri ma alea ‘diyi amuti ‘di 

e’do ni dika eyi azi nga alenia ni. Amuti ‘diyi tutuni angu vusi (ecetasi SACCO parish vile ri 

kaniku disitrikiti ni), azi vusi (ecetasi SACCO ‘ba amvu azi ngapi kaniku emba’ba yini ri). Amuti 

SACCO ru ‘diyi lu robia ‘ba yi vile memba yini. Azi amuti SACCO ru ‘diyi ni ngari co esele 

alatasi vini robia ma ageyi tezasi ra. Denga po’di I fini amuti SACCO ru ri ma alea ku, le mi ma 

nze e’yo ‘ba azi nga’ba alenia ‘diyi ‘be vini memba alenia ‘diyi be raka. Robia ‘bani ‘ba SACCO 

ma alea ‘diyi ma ageyi tema yo. Le SACCO alu alu ma si i District Cooperative Office vu azitasi. 

Ka’dini, de nga  I fini amuti SACCO ru ri ma alea ku, izi e’yo drinia disitrikiti-a raka.   

2c)  Mi eco vini robia ma tamba kaniku mari ‘du engazu VSLA-a 

Amuti VSLA (kaniku ogara’ba tisi ‘bani omve Voluntary Savings and Loans associations) ru ri 

were, ‘ba eyi isu tuni parish ma aleasi dika yima memba ma kalafe angiri ri 30. Memba ‘diyi 



yivele robia ma tamba vini mari were were ‘diyi o‘du engazu amuti ‘di ma alea. Le amuti ‘di 

vele azi ‘diyi ma ovuki mgbo dika ‘ba woro ma niki e’yo yi ‘yepi alenia ‘diyi ra. Ika le fi amuti 

VSLA ru ri ma alea, le mima api ‘ba aleania ‘diyisi ra. 

2d)  Mi eco vini robia ma tamba ROSCA ma alea 

Rotating Savings and Credit Associations kaniku ROSCA ma memba eyi drifu cici. Ti ecita alu 

alu ma alea memba eyi robia oku yima eselea, ‘ba fe memba alurini. Ti ecita ‘di eco ovu 

sabatu alu alu vusi kaniku mba vusi. I fi amuti ROSCA ru ri ma alea de ini memba alenia ‘diyi 

ra. 

3) Mi ovu mile be ‘ba robia fepi mari ru ‘diyisi  

‘Ba robia fepi mari ru’diyi robia fe mbeleru, te mi orodri ni ofe angiri aga mini ‘du mariruri ra. 

Sawa azi ‘diyisi, mi eco mari ofe paleko suu aga mini e’du ri ra.  Afa yini ai mari ma paria ri 

ma ajeni tuni ovu angiri aga mari mini ‘durira. Ika o’bi yi vele robia ri ofe ti, yi okpo ayu robia 

‘di isuzu mivusi. ‘Ba ‘dile ‘diyi ma nde ni fekini mari azita ni lelerile ku. Le ila kokobi ‘bani fe 

mini ri kilili, dika iva kilili de nga po’di itini dri drinia mari ai zu ku. Ika le mari ‘du ‘ba ‘dile 

‘diyivu, le ma ovu waraga erini azita fepi mari fezu ri ‘be ci. Waraga ‘di ni enga ojio e’yo lipi ri 

vu.  

4) Ika le robia oja imu amuti robia ojapi ‘ba ni omve ogara’ba tisi forex bureau ru ri-a 

Amuti robia ojapi ‘diyi ecoki robia Uganda vileri oja robia ndu ndu wudrukuru ma alea ‘diyi si 

ra. Robia ma kalafe ‘bani ojari eco tu oru kaniku esi vele sawa ciria. Le amuti forex bureau ru 

mini ayuri ma isu azita robia ojazuri engazu Ero amburu Uganda vile ria. Mi Azita ‘di isu amuti 

‘dileri ma alea tutuni abi rua ‘ba dria ni ecozu nezu ci. Amuti azita isupi Ero amburu Uganda 

veleria ri vu ‘diyi sawa ndepi ‘diyisi robia enjoruri ne mbeleru. Le mima isu karatasi kaniku 

risiti ecepi kini mi oja robia amuti ‘da ma alea ri ecekokoru. Karatasi ‘di ma dria eceta ero 

amburu Uganda veleri ci.  

5) Ife kaniku mi isu robia engazu amuti robia edripi ‘diyi vu  

Amuti robia edripi ‘diyi robia oji tutuni ‘ba azi ngapi suru ndundu ‘diyi ma alea ‘diyi ni fezu yi 

vile akua. Amuti ‘diyi azi nga azita eyi bi pi robia edriza ri be ‘diyi ma pala. Ecetasi agu 

Uganda-a ni ka azi nga olaya-a, ka le robia edri akua, olaya-a ‘dale eri nga robia yi vile pound 

ruri fe amuti robia edripiri ni te agu robia ‘di isupi Uganda-a ri ni nga robia isu Uganda ma 

silingi ru. Ika   le robia edri, I fe lu mivele robia ri amuti ‘dile ‘diyivusi. Le emi ai ki mi nga 

mivile robia ri oja silingi si si ya ri oko de nga I feni robia nderi ku. Izi zita robia ma esele 

ndundu mini nga ofe mivele robia edrizuri ma dria raka.’Ba azi ka robia edri mini, le mima ofe 

robia azi amuti robia fepi mini ri ni ku.    



Agupi ■  Oku ■ ‘Ba deza■  ‘Ba ode■ ‘Ba calua ■’ Ba tawunia■  ’Ba azi ngapi gamete be ■   ‘Ba 

azi ngapi yisi ‘diyi■ 

 

6) Mi edri robia mivele simu si 

Mi eco robia edri mivile simu si ra. Izi eyo amuti simu mini ayuri veleri robia edrita ma dria 

vini aje robia edrizu simu si ri ma dria indi. 

7) Izi zita, izi zita, izi zita! 

Azita fe mini okpo, e’yo zizu vini azakoza ndundu robia ma dria ‘diyi ma dria. Amuti robia 

tamba piri ka embata ‘diyi si va, eri muke saaru. Amuti kaniku agu mini zita zizuri ka le mini 

embata fe azi yini ngari ma dria ku, ifini kini, amuti kaniku agu ‘di lokiriru.  

8) Le mima oni e’yo azita ni ai mini ‘diyi 

Ika e’yo oni azita amuti robia tambapi ‘diyi ni o’bi ‘baa ‘ba azakoza isupi yivu ‘diyi ma 

azakozu ri ma dria ra, mi nga e’yo kililiri isu azini e’yo mukeri pe i  

 Eri azita mini e’yo mi asini ayiko fepi ku amuti robia ‘bapi ri ma alea ri ecezu amuti 

‘dini vini amuti ‘di ni e’yo mitia ri erizu.  

 Le amuti ‘di ma fe mini enzita dika le ma ezaki mini sawa ku.  

 Eri azita mini e’yo onizu azakoza amuti ‘dini eco fe mini ‘diyi ma dria vini azakoza ‘diyi 

ma aje onizu.  

 Ika dri ti waraga ma dria amuti robia tampa pini be, kaki waraga ‘di ma azita obiku, mi 

eco yi too makat-a ra.  

 Le amuti robia tambapiri ma omi mi mari ‘duzu ku.   

 Le mima ovu driwala be mivile robia ayuzu sawa ciria. Le ini vini ra kini ero azi ‘diyi lu 

ai mini mivele robia ayuzu sawa azi ma vutia, mini ai amuti ‘di ‘beri vusi.  

 Le e’yo mini ale amuti mivile robia tampa pi ri be mi dria ri ma fu amve ku. Amuti ka 

le e’yo ‘diyi ma azi ale ‘ba azi be, le ma eceki mini raka dika le mima ai raka.  

 Le amuti robia tamba pi ‘diyi ma ai ki mivu robia yi obezu mivele azi ngazu ku.  

1) Iva aje alenia ri raka 

 De nga i peni geri mini lezu robia ofezuri ku, le mima oni ajeni raka. Ecetasi, ika le 

robia edri mivele simusi, izi agu mobile money ma azi ngapiri ma tia robia nde ma edrita ma 

aje. Mi ayu lu geri robia ofezu mini ajeni ecozu rani i. 

Imba e’yo midria ‘diyi ma ta kililiru 

 E’yo mi dria ekile mi ru le, angu mini a-azuri le vini dritiza le kaniku mivele namba 

mini robia enjezu (ATM a si kaniku simu aleasi kaniku  kadi afa jezu ‘di ma aleasi). Karatasi 

e’yo ‘diyi ‘be ri ma orodri ka ovu mini yo, mi evera kaniku mi ocera.  

 Mi ale mivele namba robia isuzu kaniku PIN namba kaniku dritiza ‘ba azi ‘be ku. ‘Ba 

kazu mivele robia enzezuku. 

 Mivele cadi kaniku buku ceki veleri ka avi, izi amuti mivele robia ‘bapiri ma ece mini 

geri mini ecozu azini isuzuri. 

2) Ini mi robia fe a’dini yari 

Mini robia edriria, le ine agu mini fezuri ma ru, namba vini robia ma kalafe kililiru. Dika ika 

robia edri ‘bo, imba mivele rasiti kaniku omvita simu-ari ma ta ci.  

ROBIA OFEZA SIMU SIRI  

 



3) Mi eco robia ofe simua si ra  

Amuti simu vele ‘diyi sa ‘disi woro azakoza robia ofezuri fe indi. Mi eco mivele simu ayu:  

 Robia edrizu ‘ba azini ni. (ecetasi ‘ba mivele kua ‘diyini),  

 Yii azini aci ofezu,  

 Fizi ofezu (ecetasi, sukulu azi ‘diyi fizi isu simu aleasi ra),  

 Afa mini je ‘diyi ofezu.  

4) Isi mivele simu amuti simu veleri ‘be, mini ecozu robia ofezu mivele simu si 

Mini ecozu mivele simu ayuzu robia ofezu, le mima si mivele simu ma namba amuti simu 

veleria raka. Mivele namba sizu, le ife mivele e’da pasipoti ruri azini waraga ecepi kini mi ada 

ada ru karatasi driari ma i’ini.  

5) Mi ofe robia engazu pari ciria, mivele simu si 

E’yo muke robia ofeza simusiri veleri eri kini mi eco robia ofe engazu pari ciria vini sawa cirisi, 

amuti simu veleri ka ca angu ‘da ma alea raria. Mi ezani ani robia acipa ma dria ku. ‘Ba 

tawunia vini calo-a ‘diyi orodri isu alenia angiri.  

6) I’ba mivele namba PIN ruri simu ‘be tualu ku 

Le i’ba mivele PIN namba azini simu pari aluria ku. ‘Ba azi ka yi isu tualu, eco mivele robia 

simu-a ri ogu ra.  

7) Mi eco mivele ero bengi-ari ne mivele simu a ra.  

Bengi azi ‘diyi azi nga tualu amutisimu vele ‘diyi ‘be mini ecozu mivele ero bengi-ari nezu 

simu-a si. ‘Ba ero ‘be bengi-a ‘diyi ecoki simu ayu: 

 Robia asipi mivele ero ma driari nezu 

 Robia ofezu (ecetasi robia ofezu kaniku robia edrizu ero azinia) 

AYA ROBIA FE PIRI  

 

8) Cika mini acizu cadi ATM veleri be, robia ma paria 

Bengi ndepi ‘diyi masini robia tambapiri ‘be kaniku ATM be. Mi eco mivele robia enje sawa 

ciria ra. Mi acini ani robia ‘be angiri ku dika mi mi pa ogusi indi.  

9) Ini mivele ATM 

Le ini mivele ATM kililiru, oguo kaki ani e’yo azi oja ruania, mi nga ni coti. Ika isu kini ‘ba ‘ba 

bile nduliza ATM-a ci, mi ayu ku a’dusiku eco ‘dale ece kini ‘ba azi o’bi robia ogu ATM a si ra.  

10) Imba mivele ATM ma PIN namba kililiru 

Mi ece ‘ba azini ni mivele PIN namba ru ri ku. ‘Ba azi ma ne mivele namba PIN ruri ku. Le 

mima oja mivele namba PIN ruri ci-ci.’Ba azi ka mivele namba PIN ruri ale mi  be, imba tani 

trotro miveleri le. Mi ece ‘ba azini ni ku. 

11) ATM ka mivele cadi ki ra, mi ece e’yo ‘di bengi meveleri ni coti 

ATM ka mivele cadi ‘du, mi ece mivee bengini coti. Bengi ka ovu inia, imu ece yini coti ma 

enjeki mini. Mi ayi azakoza ‘ba mini ni ku nivu ku.  

CEKI 



12)  Mi ayu ceki robia ofezu  

Ika aci robia ‘be angiri, ‘ba eco mivele robia ogu kaniku mi eco ayu geri ezazu eza risira. Ceki 

si mi robia edri kililiru.  

13) Imba mivele buku ceki veleri mata kililiru 

Le imba mivele buku ceki veleri ma ta kililiru eyini ecozu yi ezazu kaniku oguzuku. ‘Ba azi k 

mivele buku ceki veleri ogu, ka mi dri tiza ni ra, eco mivele robia ero-a ri ogu ra.  

14) Ika ceki ayu robia ofezu, ingani mivele robia isu cotiku  

‘Ba ka mi ofe cekisi, mi nga robia isu o’du na ma vutia kaniku o’du suu ma vutia.  

15) Le dri mini ti ceki dria ‘diyi ma ejiki yi eji eji 

Le robia ma kalafe ceki dria ri vini dri mini ti ri ma ejiki yi eji eji. Dri mini ti ‘diyi kaki eyi ejiku 

dika robia ma kalafe mini si ‘diyi ma kalafe ka esele cora, bengi ngani mini robia mini leri fe 

ku.  

16) Ika nira kini robia mivele ero ma alea yo, le ife ‘ba azini ni ceki ku 

De nga podi ifeni ceki ku le robia ma ovu mivele ero ma alea ci. Azita kini ika ceki fe de mivu 

robia ero ma alea yo, ‘ba eco mi dria robia li angiri kaniku mi eco fi arujoa mba azia.  

Agupi ■  Oku ■   ‘Ba deza■   ‘Ba ode■   ‘Ba calua ■’  Ba tawunia■  ’Ba azi ngapi gamete be ■ ‘Ba 

azi ngapi yisi ‘diyi■ 

 

KADI ROBIA OFEZU ‘DIYI 

 

17) Mi eco robia ofe kadi si 

Kadi azi ‘diyisi, ika afa azi je, ‘ba robia enze mivele ero ma aleasi. Kadi ‘dilerisi, mi lu robia 

miveleri ayu I. Te kadi azirisi, mivu robia ka tro ovuyo, mi eco afa je ra, mi di ofe ndo. Eri 

trotro mini mari ‘durile. Te le ini ra kini ika robia mini oferi ayu mbele ku, mi nga robia azi ofe 

drinia ra. Ecetasi, ika robia ‘ba mivele kadi dria 100,000/=, orodri mini oferi ka ovu 20%, mini 

robia ma aroti oferia, mi nga ofe 120,000/=. Dukani ambu ‘diyi tutu ni si kadi ai afa jezu ra.   

18) Mi ovu milesi ‘ba ogu ogupi kadi dria ‘diyisi 

Mi ofi mivele kadi ma namba computa ma alea badabadaku. Oguo azi eyi robia ogu computa 

driasi ra kaki mivele namba isu ‘boria.  

19) Le iva aje kadi ayuzuri ra 

De nga mi aini cadi ayuku, ile iva aje alea ‘diyi woo raka. Aje cadi ayuzu ‘diyi ndundu tre: aje 

kadi aizuri, aje robia ‘bazu kadi driari, aje e’yo lizaru ika robia ofe mbele kuri, aje mbavusiri, 

azi ‘diyi ‘be. 

ZITA AVITARU RI– O’duko kilili ‘ba azi ngapi robia si ‘dii dria rii 

ngo i ya? Mima ‘ba ecita kilili ri! 

 1. COMMERCIAL BANK 

 

 

 

 2. MICRO FINANCE DEPOSIT-TAKING 

INSTITUTION 

 

 3. VSLA 

 

 

 4. ROSCA 

 

 

 5. SACCO 

 

 

 6. FOREX BUREAU 

 

 

 

 

 

 

 

 

A. Okuta were ‘ba okuta alea ‘diyi ni ru 

okuzo sawa worosi robia okuzo fezo 

‘ba okuta alea alu ndundu dri mba 

kaniku sabatu alualu si. 

B. ‘Diri mini ecozu robia Uganda driri 

ojazu robia kari azini driri si kaniku 

vini juluruindi. 

C. Ongulumu ambo robia dri ‘duzu vini 

omvizu orodri pie azini robia 

tambazo ri.  

D. Okuta o’bi ongulumu dri ‘ba alenia 

‘di be were ri dri cazu ‘ba okuta alea 

30 robia tambaleri okuupi azini robia 

feepi ‘ba okuta ‘dii dri omvizo orodri 

pie ri. 

E. Ongulumu were robia dri ru ero 

ambo Uganda dri robia driri ni sile ra 

‘dii robia tambale ra ‘dii oku o’biyi 

vu. 

F. Ongulumu tujara dri ‘ba sii ra, eri ovu 

eyini azini ‘ba alenia dii fe erini azi 

ngazo ni. Tunirisi ‘baede eri angu 

pele ria, azi ngaza kaniku azi ‘ba 

embazo risi. 

 


